
ԱՄՓՈՓԱԹԵՐԹ 
«ԿԱՐԵՆ ԴԵՄԻՐՃՅԱՆԻ ԱՆՎԱՆ ՄԱՐԶԱՀԱՄԵՐԳԱՅԻՆ ՀԱՄԱԼԻՐ ԿԱՌՈՒՅՑԻ
ՀԵՏ ԿԱՊՎԱԾ ԳՆՄԱՆ ԳՈՐԾԸՆԹԱՑՆԵՐԻ ԿԱԶՄԱԿԵՐՊՄԱՆ ԱՌԱՆՁՆԱՀԱՏԿՈՒԹՅՈՒՆՆԵՐ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	ՀՀ ֆինանսների նախարարություն
	29.04.2026թ.

	
	03/26/11528-2026

	Ուսումնասիրելով ՀՀ վարչապետի աշխատակազմի 29/04/2026թ. թիվ 02/16.5/14509-2026 գրությամբ  ներկայացված ՀՀ կառավարության որոշման նախագիծը՝ հայտնում ենք, որ առաջարկություններ չունենք:
	Ընդունվել է ի գիտություն

	ՀՀ արդարադատության նախարարություն
	29.04.2026թ.

	
	/27.1.1/22420-2026

	Ի պատասխան Հայաստանի Հանրապետության վարչապետի աշխատակազմի ղեկավարի 2026 թվականի ապրիլի 29-ի թիվ 02/16.5/14509-2026 գրության՝ հայտնում ենք, որ «Կարեն Դեմիրճյանի անվան մարզահամերգային համալիր կառույցի հետ կապված գնման գործընթացների կազմակերպման առանձնահատկություններ սահմանելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն

	ՀՀ քաղաքաշինության կոմիտե
	29.04.2026թ.

	
	01/18/7243-2026

	«Կարեն Դեմիրճյանի անվան մարզահամերգային համալիր կառույցի հետ կապված գնման գործընթացների կազմակերպման առանձնահատկություններ սահմանելու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն առաջարկություններ և դիտողություններ չունի:
	Ընդունվել է ի գիտություն

	ՀՀ ֆինանսների նախարարություն
	23.04.2026թ.

	
	03/26/10937-2026

	ՀՀ վարչապետի աշխատակազմի 21/04/2026թ. թիվ 02/16.5/13686-2026 գրությամբ ներկայացված ՀՀ կառավարության որոշման նախագծի վերաբերյալ առաջարկում ենք՝ 
- որպես ավելորդ դրույթ, հանել 2-րդ կետը, իսկ նախաբանը և 1-ին կետը շարադրել հետևյալ խմբագրությամբ՝ 
«Հիմք ընդունելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 57.1-ին կետը՝ Հայաստանի Հանրապետության կառավարությունը որոշում է.
1. Թույլատրել «Կարեն Դեմիրճյանի անվան մարզահամերգային համալիր» ՓԲԸ-ին՝ Հայաստանի Հանրապետության կառավարության 2025 թվականի մայիսի 15-ի թիվ 589-Ա  և Հայաստանի Հանրապետության կառավարության 2026 թվականի մարտի 19-ի թիվ 313-Ն որոշումներով հատկացված ֆինանսական միջոցների շրջանակում՝ մինչև սույն որոշումը ուժը մեջ մտնելը կնքված և գործող պայմանագրերով նախատեսված աշխատանքների ծավալներն ավելացնել պայմանագրի սկզբնական գնի մինչև քսանհինգ տոկոսի չափով, իսկ աշխատանքները փոխարինել այլ բնութագրեր ունեցող աշխատանքներով պայմանագրի սկզբնական գնի մինչև հիսուն տոկոսի չափով՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի 2-րդ և 3-րդ ենթակետերի պահանջները: Ընդ որում, փոփոխությունները կարող են կատարվել պայմանագրով (պայմանագրերով) սահմանված աշխատանքների կատարման ժամկետներում, պայմանով, որ ծավալների ավելացման կամ բնութագրերի փոխարինման հանրագումարները չեն կարող գերազանցել սույն կետով նախատեսված սահմանաչափերը:»:
Միաժամանակ նախագծի ընդունումը հիմնավորող փաստաթղթի համաձայն՝ նախագծի ընդունումը լրացուցիչ ֆինանսական միջոցների անհրաժեշտություն և պետական բյուջեում ծախսերի էական ավելացում չի նախատեսում։ Սակայն, նկատի ունենալով, որ աշխատանքների ձեռքբերման գումարները տրամադրվել են պետական բյուջեից, առաջարկում ենք ներկայացնել տեղեկատվություն աշխատանքների ծավալների դեպքում դրանց ֆինանսական գնահատականի և ֆինանսավորման աղբյուրների վերաբերյալ:
	Ընդունվել է
Նախագիծը վերախմբագրվել է։
Միաժամանակ յուրաքանչյուր հաջորդ նույնանման դեպքի ժամանակ «Կարեն Դեմիրճյանի անվան մարզահամերգային համալիր» ՓԲԸ-ին ՀՀ պետական բյուջեի միջոցներից գումարներ հատկացնելու մասին ՀՀ կառավարության որոշման նախագծում կներառվի նմանատիպ դրույթ։  




















Լրացուցիչ ֆինանսական միջոցների անհրաժեշտության դեպքում ՀՀ կառավարության քննարկմանը կներկայացվի համապատասխան որոշման նախագիծ։

	2. ՀՀ կրթության, գիտության, մշակույթի և սպորտի նախարարություն
	22.04.2026թ.

	
	01/17.2/13367-2026

	«Կարեն Դեմիրճյանի անվան մարզահամերգային համալիր կառույցի հետ կապված գնման գործընթացների կազմակերպման առանձնահատկություններ սահմանելու մասին» ՀՀ կառավարության որոշման նախագծի վերաբերյալ տեղեկացնում եմ, որ նախագծին կից բացակայում են ծավալների ավելացման և աշխատանքների համադրման հիմնավորող փաստաթղթերը: Նախագծում առկա է անհստակություն, թե որ պայմանագրերի փոփոխության մասին է խոսքը, ավելին՝ նախագծից ստացվում է, որ առհասարակ, բոլոր ժամանակներում Կարեն Դեմիրճյանի անվան մարզահամերգային համալիրի շենքի պահպանման և շենքային պայմանների բարելավման նպատակով կնքված կապալային աշխատանքների պայմանագրերը կարող են փոփոխվել՝ գերազանցելով ՀՀ գնումների օրենսդրությամբ նախատեսված սահմանաչափերը: 
Նախագծի հիմնավորման համաձայն՝ ի սկզբանե առաջարկվել է լրացում կատարել ՀՀ կառավարության 26.10.2023թ-ի N 1869-Ն որոշման մեջ, ապա քննարկումների արդյունքում որոշվել է առանձին ՀՀ կառավարության որոշմամբ սահմանել առանձնահատկությունները, սակայն առաջարկվող նախագծով խոսվում է միայն ծավալների ավելացման և աշխատանքների համադրման մասին:
	
Ելնելով նշվածից՝ առաջարկում եմ հստակեցնել նախագծի բովանդակությունը, իսկ եթե նախագծի նպատակն է որոշակի սահմանափակումներ չկիրառել այն դեպքերում, երբ միջազգային մակարդակի միջոցառումներ կազմակերպելու համար շատ սեղմ ժամկետներում են գույքագրվում խնդիրները, կազմվում փաստաթղթերը և իրականացվում աշխատանքները, ապա առաջարկում խմբագրել նախագծի 1-ին կետը այդ տրամաբանությամբ («... դեպքերում»): Միաժամանակ, առաջարկում եմ խմբագրել հիմնավորման 3-րդ կետը, քանի որ ծավալների ավելացումը չի կարող չառաջացնել լրացուցիչ ֆինանսական միջոցների անհրաժեշտություն:
	







Ինչ վերաբերում է նախագծի 2-րդ կետին, ապա այդ մասով ՀՀ կրթության, գիտության, մշակույթի և սպորտի նախարարությունն առաջարկություններ և դիտողություններ չունի:
	
Ընդունվել է 
Նախագծի 1-ին կետը վերախմբագրվել է։










Ընդունվել է ի գիտություն
Եթե որոշում ընդունվեր հարցը կարգավորել ՀՀ կառավարության 26.10.2023թ-ի N 1869-Ն որոշման մեջ լրացում (փոփոխություն) կատարելու միջոցով, ապա փոփոխությունը կկատարվեր միայն ծավալների ավելացման և աշխատանքների համադրման մասով։   

Ընդունվել է 
Նախագծի 1-ին կետը խմբագրվել է։




Չի ընդունվել 
Հիմնավորման 3-րդ կետում խոսքը գնում է սույն նախագծի ընդունմանը, որը լրացուցիչ ֆինանսական միջոցների ահրաժեշտություն և պետական բյուջեում ծախսերի և եկամուտների էական ավելացում կամ նվազում չի նախատեսում։ 
Եթե պայմանագրի (պայմանագրերի) շրջանակներում աշխատանքների ծավալների ավելացման արդյունքում ՀՀ պետական բյուջեից լրացուցիչ գումարների հատկացման անհրաժեշտություն առաջանա, ապա ՀՀ կառավարության քննարկմանը կներկայացվի համապատասխան որոշման նախագիծ։ 
Ընդունվել է ի գիտություն
Նախագծի 2-րդ կետը հանվել է, իսկ 1-ին կետը վերախմբագրվել է։

	3. ՀՀ արդարադատության նախարարություն
	22.04.2026թ.

	
	/27.1.1/21108-2026

	«Կարեն Դեմիրճյանի անվան մարզահամերգային համալիր կառույցի հետ կապված գնման գործընթացների կազմակերպման առանձնահատկություններ սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1. Նախագծով նախատեսվում է հիմք ընդունելով «Գնումների մասին» օրենքի 5-րդ հոդվածի 1-ին մասի 6-րդ կետը և Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 3-րդ կետը՝ Սահմանել, որ պետական բյուջեի միջոցների հաշվին իրականացվող Հայաստանի Հանրապետության սեփականությունը հանդիսացող Կարեն Դեմիրճյանի անվան մարզահամերգային համալիր կառույցի հետ կապված շինարարական ծրագրերի գնման գործընթացների կազմակերպումն իրականացվում է Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգով՝ հաշվի առնելով հետևյալ առանձնահատկությունները՝ Կարեն Դեմիրճյանի անվան մարզահամերգային համալիր կառույցի պահպանմանն ուղղված կապալային աշխատանքների, ինչպես նաև շենքային պայմանների բարելավման նպատակով կնքված պայմանագրերով նախատեսված աշխատանքների ծավալներն ավելացնել պայմանագրի սկզբնական գնի մինչև քսանհինգ տոկոսի չափով, իսկ աշխատանքները փոխարինել այլ բնութագրեր ունեցող աշխատանքներով պայմանագրի սկզբնական գնի մինչև հիսուն տոկոսի չափով՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի 2-րդ և 3-րդ ենթակետերի պահանջները: Ընդ որում, նախատեսվող փոփոխությունները կարող են կատարվել պայմանագրով սահմանված աշխատանքների կատարման ժամկետում՝ պայմանով, որ ծավալների ավելացման կամ բնութագրերի փոխարինման հանրագումարները չեն կարող գերազանցել սույն կետով սահմանված սահմանաչափերը։
Նկատի ունենալով, որ Նախագծի կարգավորման առարկան հանդիսանում է գնման գործընթացում Հայաստանի Հանրապետության կառավարության 2017 թվականի մայիսի 4-ի N 526-Ն որոշման (այսուհետ՝ Որոշում) N 1 հավելվածի 56-րդ կետի 2-րդ և 3-րդ ենթակետերի պահանջների չկիրառումը, ապա Նախագծի նախաբանում անհրաժեշտ է հղում կատարել նաև Որոշման N 1 հավելվածի 57.1-ին կետին, որի համաձայն՝ «Յուրաքանչյուր առանձին դեպքում, հիմնավորելով պայմանագրի կատարման և (կամ) կառավարման առանձնահատկությունը, պատվիրատուն կարող է պայմանագրով նախատեսված ապրանքի մատակարարման, աշխատանքների կատարման կամ ծառայությունների մատուցման ընթացքում դիմել Հայաստանի Հանրապետության կառավարությանը (սահմանված կարգով ներկայացնելով համապատասխան Հայաստանի Հանրապետության կառավարության որոշման նախագիծ)` հայցելով վերջինիս թույլտվությունը պայմանագրում սույն կարգի 56-րդ կետով նախատեսված պայմաններից տարբերվող պայմաններ սահմանելու կամ սահմանված պայմանները չկիրառելու համար:
Այս դեպքում, Հայաստանի Հանրապետության կառավարությունը, հաշվի առնելով պայմանագրի կատարման և (կամ) կառավարման առանձնահատկությունը, կարող է իր որոշմամբ թույլատրել սահմանել պայմանագրում սույն կարգի 56-րդ կետով նախատեսված պայմաններից տարբերվող պայմաններ կամ չկիրառել սահմանված պայմանները:»։
2. Նախագծի 2-րդ կետի համաձայն՝ Սույն որոշումը տարածվում է նաև Հայաստանի Հանրապետության կառավարության 2025 թվականի մայիսի 15-ի թիվ 589-Ա որոշման շրջանակներում արդեն իսկ մեկնարկած՝ Կարեն Դեմիրճյանի անվան մարզահամերգային համալիրի օդափոխության համակարգի վերազինման, հակահրդեհային համակարգի ստեղծման, այդ համակարգերի վերազինման նպատակով էլեկտրական համակարգի արդիականացման, ինչպես նաև Հայաստանի Հանրապետության կառավարության 2026 թվականի մարտի 19-ի թիվ 313-Ն որոշմամբ սահմանված՝ Կարեն Դեմիրճյանի անվան մարզահամերգային համալիրի շենքային պայմանների բարելավման և ենթակառուցվածքների արդիականացման աշխատանքների ձեռքբերման նպատակով գնման գործընթացների և կնքված պայմանագրերի վրա:
	Այս առումով գտնում ենք, որ վերը նշված կարգավորումը նախատեսելու անհրաժեշտությունը հիմնավորման և վերանայման կարիք ունի՝ նկատի ունենալով, որ Կարեն Դեմիրճյանի անվան մարզահամերգային համալիրի օդափոխության համակարգի վերազինման, հակահրդեհային համակարգի ստեղծման, այդ համակարգերի վերազինման նպատակով էլեկտրական համակարգի արդիականացման, համալիրի շենքային պայմանների բարելավման և ենթակառուցվածքների արդիականացման աշխատանքները մտնում են Նախագծի 1-ին կետում նշված շենքային պայմանների բարելավման նպատակով կնքված պայմանագրերով նախատեսված աշխատանքների մեջ, ուստի առանձին կետով նախատեսելու անհրաժեշտությունը բացակայում է։
Միաժամանակ, եթե Նախագծի 2-րդ կետում նշված գնման պայմանագրերը չեն մտնում Նախագծի 1-ին կետում նշված պայմանագրերի շրջանակի մեջ, ապա գտնում ենք, որ 2-րդ կետում նշված առանձնահատկությունն անհրաժեշտ է նախատեսել Կառավարության առանձին որոշմամբ՝ նկատի ունենալով, որ Որոշման N 1 հավելվածի 57.1-ին կետով սահմանված կարգավորումը նախատեսված է «յուրաքանչյուր առանձին դեպքի համար»։
	Բացի այդ, հարկ է նշել նաև, որ Հայաստանի Հանրապետության կառավարության 2025 թվականի մայիսի 15-ի թիվ 589-Ա որոշմամբ և Հայաստանի Հանրապետության կառավարության 2026 թվականի մարտի 19-ի թիվ 313-Ն որոշմամբ գնման գործընթացների և պայմանագրերի հետ կապված հարցեր չեն կարգավորվում։ Միաժամանակ, Նախագծով նախատեսվող որոշումն անհատական բնույթի իրավական ակտ է, հետևաբար այդ ակտով սահմանվող դրույթները չեն կարող տարածվել նորմատիվ իրավական ակտի վրա։ 
	Հաշվի առնելով վերոգրյալը՝ գտնում ենք, որ Նախագծի 2-րդ կետով նախատեսվող դրույթն անհրաժեշտ է վերանայել։
	




Ընդունվել է
Նախագծի նախաբանը և 1-ին կետը վերախմբագրվել են։














































2. Ընդունվել է
Նախագիծը վերախմբագրվել է։
































Ընդունվել է ի գիտություն
ՀՀ կառավարության 2025 թվականի մայիսի 15-ի թիվ 589-Ա որոշման համաձայն «Կարեն Դեմիրճյանի անվան մարզահամերգային համալիր» ՓԲԸ-ն մինչև 2026 թվականի դեկտեմբերի 25-ը պետք է ապահովի կառույցի օդափոխության համակարգի վերազինման, հակահրդեհային համակարգի ստեղծման և նշված համակարգերի վերազինման նպատակով էլեկտրական համակարգի արդիականացման աշխատանքները, ինչի նպատակով ՀՀ կառավարության 2024թ. նոյեմբերի 15-ի թիվ 1796-Ն որոշմամբ «Կարեն Դեմիրճյանի անվան մարզահամերգային համալիր» ՓԲԸ-ին պետական բյուջեից տրամադրվել է 1,343,651.1 հազ.դրամ բյուջետային վարկ։
Նշված աշխատանքները ձեռքբերելու համար «Կարեն Դեմիրճյանի անվան մարզահամերգային համալիր» ՓԲԸ-ի կողմից «Գնումների մասին» ՀՀ օրենքի համաձայն կազմակերպվել են մրցույթներ։  
ՀՀ կառավարության 2026 թվականի մարտի 19-ի թիվ 313-Ն որոշմամբ «Կարեն Դեմիրճյանի անվան մարզահամերգային համալիր» ՓԲԸ-ին հատկացվել է  350.0 մլն.դրամ՝ Եվրոպական քաղաքական համայնքի 8-րդ գագաթնաժողովը պատշաճ մակարդակով կազմակերպելու նպատակով որոշ շինարարական աշխատանքներ իրականացնելու համար։ Նշված աշխատանքները ձեռքբերելու նպատակով հայտարարվել է մրցույթ՝ «Գնումների մասին» ՀՀ օրենքի 15-րդ հոդվածի 6-րդ մասի հիման վրա, այն է՝ մինչև ֆինանսական միջոցներ նախատեսվելը օրենքով սահմանված կարգով կարող է կնքվել պայմանագիր` պայմանով, որ դրա շրջանակներում գնում կարող է կատարվել անհրաժեշտ ֆինանսական միջոցներ նախատեսվելու դեպքում:
Ինչ վերաբերում է նրան, որ անհատական բնույթի իրավական ակտով սահմանվող դրույթները չեն կարող տարածվել նորմատիվ իրավական ակտի վրա, հարկ ենք համարում նշել, որ Պետական բյուջեից գումար հատկացնելու որոշումները նորմատիվ բնույթի են, քանի որ փոփոխություններ կամ լրացումներ են կատարվում ՀՀ պետական բյուջեի մասին օրենքում, ինչպես նաև Հայաստանի Հանրապետության պետական բյուջեի կատարումն ապահովող միջոցառումների մասին ՀՀ կառավարության որոշումներում, որոնք նորմատիվ բնույթի են։ Այսինքն, ՀՀ կառավարության 2026 թվականի մարտի 19-ի թիվ 313-Ն նորմատիվ բնույթի որոշմամբ Մարզահամերգային համալիրին հատկացվել է ընդամենը գումար։ Սույն նախագծով նախատեսվում է սահմանել Կարեն Դեմիրճյանի անվան մարզահամերգային համալիր կառույցին առնչվող գնման գործընթացների կազմակերպման առանձնահատկու-թյունները՝ պետական բյուջեի միջոցների հաշվին, տվյալ դեպքում  ՀՀ կառավարության 2026 թվականի մարտի 19-ի թիվ 313-Ն որոշմամբ կառույցի շինարարական աշխատանքների գնման գործընթացի ժամանակ։ 

	ՀՀ քաղաքաշինության կոմիտեն «Կարեն Դեմիրճյանի անվան մարզահամերգային համալիր կառույցի հետ կապված գնման գործընթացների կազմակերպման առանձնահատկություններ սահմանելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առաջարկում է .
      1. Նախագծի նախաբանը շարադրել հետևյալ խմբագրությամբ. «Հիմք ընդունելով «Գնումների մասին» Հայաստանի Հանրապետության օրենքի 5-րդ հոդվածի 1-ին մասի 6-րդ կետը և Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 57.1 կետը՝ Հայաստանի Հանրապետության կառավարությունը որոշում է. »:
          2. Նախագծի 1-ին կետը շարադրել հետևյալ խմբագրությամբ. «1. Թույլատրել Հայաստանի Հանրապետության տարածքային կառավարման և ենթակառուցվածքների նախարարությանը՝ Հայաստանի Հանրապետության պետական բյուջեի միջոցների հաշվին իրականացվող Հայաստանի Հանրապետության սեփականությունը հանդիսացող Կարեն Դեմիրճյանի անվան մարզահամերգային համալիր կառույցի պահպանմանն ուղղված կապալային աշխատանքների, ինչպես նաև շենքային պայմանների բարելավման նպատակով կնքված պայմանագրերի ծավալներն ավելացնել պայմանագրերի գնի մինչև քսանհինգ տոկոսի չափով, իսկ աշխատանքների փոխարինումն այլ բնութագրեր ունեցող աշխատանքներով՝ պայմանագրերի գնի մինչև հիսուն տոկոսի չափով՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 2-րդ և 3-րդ ենթակետերի պահանջները:»:
	





1. Ընդունվել է





2. Նախագիծը խմբագրվել է ՀՀ ֆինանսների նախարարության և ՀՀ արդարադատության նախարարության առաջարկությունների հիման վրա։ 






